
Cov Kev Siv Zoo Kom Muaj Kev Nyabxeeb rau Tus Tib Neeg 
Lub WhatsApp Accounts 

WhatsApp yog ib qho neeg coob siv xa ntawv uas pub cov neeg siv xa ntawv, siv suab, 

thiab video sib tham. Txawm nws yooj yim thiab sib cuag tau zoo los, nws tseem ceeb 

yuav tsum xyuas kev nyab xeeb thiab kev tsis pub leej twg paub ua ntej. Daim ntawv no 

muaj cov kev zoo siv WhatsApp kom muaj kev nyabxeeb. 

NCO: Thaum koj nkag rau ib pab Campus WhatsApp Information Group muaj rau UW– 

Madison cov neeg ua haujlwm, koj yuav siv koj lub WhatsApp account, tab sis koj yuav 

teb tsis tau cov ntawv, xa tsis tau ntawv, los muab lwm yam qhia tsis tau rau cov neeg 

nyob hauv qhov Campus WhatsApp Information Groups. 

Cov Campus WhatsApp Information Groups no siv xa cov xov xwm tseem ceeb rau cov 

neeg ua haujlwm nyob hauv UW–Madison. Tej zaum cov xov xwm no yuav muaj cov kab 

qhib tau cov kev qhia ntxiv. Yog koj muaj lus nug txog ib tsab xov koj tau txais, hu cuag 

Jzong Thao 608-263-2217 los xa ntawv rau jzong.thao@wisc.edu. 

1. Tswj Koj Lub Account Kom Nyabxeeb 

Koj lub WhatsApp account yog rau koj xwb, thiab koj yuav tsum tswj nws raws li ntawd. 

Nov yog vim li cas: 

● Tsim Kom Muaj Ob Kauj Ruam Qhia Tias Yog Koj (ib tom Xauv Ntxiv): 

○ Ntxiv ib txheej tswj koj lub account. Mus rau qhov Settings > Account > 

Two-step Verification, thiab tsim ib tug lej PIN muaj 6 tus tsiaj ntawv/lej. 

Tus PIN no zoo li ib tug password uas tiv thaiv koj lub account yog leej twg 

siv nws nyob rau lwm lub xovtooj. 

● Txhob Qhia Koj Tus PIN los Verification Code rau leej twg li: 
○ Tej zaum WhatsApp xa ib tug lej xyuas seb puas yog koj rau koj lub xovtooj. 

Txhob qhia tus lej no rau leej twg li, txawm lawv hais tias lawv ua haujlwm 
nyob hauv WhatsApp. Tej zaum cov neeg dag no yuav ntxias kom koj muab 

nws rau lawv xwb. 

● Siv ib tug Password kom muab tau nyuaj rau Koj Lub Xovtooj: 

○ Xyuas kom koj lub xovtooj muaj ib tug password, PIN, los kab tes xauv. Nov 
yuav pab tiv thaiv WhatsApp thiab lwm yam apps yog koj lub xovtooj xiam 
los muaj neeg nyiag. 

2. Tiv Thaiv Kom Txhob Paub Koj Yog Leej Twg 

Koj yog tus tswj tsis pub twg pom koj cov ntaub ntawv thiab ntawv xa. Nov yog yuav tswj 

li cas: 

● Xyuas Koj Qhov Tso Kom Txhob Pub Twg Pom (Privacy Settings): 

○ Mus rau ntawm Settings > Privacy txiav txim seb twg thiaj pom koj cov 

duab, nyob rau qhov twg, “zaum pom kawg” tas no, thiab lwm yam. Koj 

xaiv tau qhov “Everyone,” “My Contacts,” los “Nobody.” Rau ntxiv kom tsis 

pub twg paub li, xaiv “My Contacts” los “Nobody.” 
● Ua Tib Zoo Xyuas Koj Pub Lwm Tus Pom Dab Tsi Xwb: 

○ Xav ua ntej koj muab koj qhov chaw nyob, ntaub ntawv txog lub bank, los 

cov passwords. Thaum koj xa nws lawm, koj yuav muab tsis tau rov qab. 

● Thaiv (Block) Cov Neeg Koj Tsis Xav Kom Muaj: 

○ Yog leej twg pheej thab koj, koj thaiv nws tawm tau. Mus rau ntawm qhov 

ntawv sib tham nrog tus neeg ntawd, kov nws lub npe nyob saum toj, thiab 

xaiv qhov “Block.” Nws yuav xa ntawv los hu tsis tau koj ntxiv lawm. 



● Tawm Ntawm Cov Pab Neeg Koj Tsis Xav Nyob Rau Lawm: 

○ Yog muaj neeg ntxiv koj rau ib pab neeg koj tsis nyiam, koj tawm tau. Qhib 

pab neeg ntawd, kov pab ntawd lub npe, thiab xaiv “Exit Group.” Koj kuj 

kaw tau kom txhob tau txais ntawv yog koj tsis xav tawm tab sis tsis xav 

kom tau txais ntawv ntxiv lawm. 
● Siv Qhov Uas Koj thiab Tus Neeg Ntawd Thiaj Pom Xwb (End to End Encryption) 

○ Xyuas kom koj cov kev sib tham txhob muaj neeg qhib tau (WhatsApp muaj 

qhov no). End To End encryption xyuas kom koj thiab tus tau txais thiaj twm 
tau cov ntawv nkaus xwb. 

3. Txhob Raug Dag thiab Qhia Tsis Ncaj 

WhatsApp yog ib qho kev siv tau sib cuag zoo, tab sis ib co neeg siv nws dag los ntxias 
lwm tus. Cov nram no yuav pab kom muaj kev nyabxeeb: 

● Txhob Ntseeg Txhua Yam Koj Pom: 

○ Yog koj tau txais ib qho ntawv, duab, los video uas txawv los zoo tshaj qhov 

muaj taus, txhob xa nws ntxiv rau lwm tus. Mus nrhiav nyob online los nug 

ib tug neeg koj ntseeg xyuas seb puas yog tiag. 

● Xyuas Cov Neeg Koj Tham Nrog Ua Ntej Pub Lawv Pom 

○ Xyuas kom paub cov neeg tham nrog tseeb ua ntej pub lawv pom tej yam 

tseem ceeb los nyem cov kab qhib lwm qhov. Tej zaum cov neeg tub sab 

dag no yuav hais tias yog cov phooj ywg los tsev neeg kom muab tau koj tej 

ntaub ntawv. 

● Ua Tib Zoo Xyuas Cov Kab Qhib Rau Lwm Qhov: 

○ Txhob qhib cov kab nrog qhov ntawv tuaj ntawm cov neeg koj tsis paub 

tuaj. Tej zaum lawv yuav qhib tau cov websites tsis zoo uas nyiag koj cov 
ntaub ntawv los ua koj lub xovtooj puas. 

● Txhob Xa Nyiaj rau Cov Neeg Koj Tsis Paub: 

○ Yog ib tug neeg thov koj nyiaj los koj tus kheej cov ntaub ntawv, txhob 

ntseeg. Tej zaum cov neeg tub sab dag no yuav hais tias yog koj cov phooj 

ywg los ib qhov chaw ua haujlwm. Nco ntsoov hu tus neeg los qhov chaw ua 

haujlwm seb puas yog tseeb (txhob siv WhatsApp). 

● Qhia Yog Muaj Teeb Meem: 

○ Yog koj tau txais iq qho ntawv uas zoo li yog dag ntxias los tsis raws cai, qhia 

nws rau lwm tus. Qhib qhov kev sib txuas lus, kov tus neeg lub npe, thiab 

xaiv qhov “Report.” WhatsApp mam xyuas nws. 



4. Hwm Kev Siv WhatsApp 

WhatsApp yog ib qho twj sib txuas lus nrog lwm tus, li ntawd ua tib zoo siv nws thiab siv 
raws qhov kev nws pab: 

● Xav Ua Ntej Koj Xa: 

○ Txhob xa cov ntawv hais tsis zoo, ua lwm tus mob siab, los phem. Thaum 

koj xa ib qho ntawv tawm lawm, koj tswj tsis tau tias pub twg pom xwb yog 

lwm tus muab nws xav ntxiv. 

● Nug Ua Ntej Koj Ntxiv Lwm Tus Neeg rau Tej Pawg Sib Tham: 

○ Ua ntej ntxiv ib tug neeg rau ib pab sib tham, nug lawv seb puas ua li cas. 

Txhua tus neeg yuav tsis xav nyob rau txhua pab sib tham. 

● Txhob Xa Ntawv Ntau Dhau: 

○ Txhob xa ntau ntau tsab ntawv los muab lwm tus qhov ntawv xa ntxiv. Nov 
yuav ua rau lwm tus tsis nyiam thiab ua lawv cov xovtooj tsis ua haujlwm. 

5. Tswj Koj Cov Ntaub Ntawv thiab Chaw Cia Ntaub Ntawv 

WhatsApp siv chaw cia hauv koj lub xovtooj thiab chaw cia ntaub ntawv ntau. Nov yog 

cov koj siv tau tswj nws: 

● Siv WiFi Thaum Muaj: 

○ Xa videos, duab, thiab hu lwm tus siv chaw cia ntaub ntawv ntau. Rau txo 

kom koj siv chaw cia hauv lub xovtooj tsawg, nkag rau WiFi ua ntej ua cov 

no. 

● Tswj Txo(downloaded) Tau Dab Tsi: 

○ Koj cheem tau WhatsApp kom txhob cia li txo cov duab, videos, thiab lwm 

yam. Mus rau ntawm Settings > Storage and Data > Automatic Download, 

thiab xaiv “When Using Mobile Data” los “When Connected on WiFi” tua 

qhov nws cia li txo nws. 

● Lwm Cov Kev Sib Tham Qub thiab Ntawv: 

○ Yog koj lub xovtooj tsis muaj chaw cia ntau lawm, koj tshem cov ntawv sib 

tham thiab ntawv qub tau pov tseg. Mus rau ntawm Settings > Storage and 

Data > Manage Storage saib seb cov dab tsi siv chaw cia ntau thiab tshem 

cov koj tsis yuav lawm pov tseg. 



6. Khaws Koj Cov Kev Sib Tham Cia Ib Qho 

Yog koj lub xovtooj ploj los yuav lub xovtooj tshiab, koj tsis xav kom koj cov kev sib tham 
ploj lawm. Nov yog cov kev koj khaws lawv cia tau: 

● Qhib Qhov Khaws Kev Sib Tham Cia Ib Qho (Chat Backup): 

○ Mus rau ntawm Settings > Chats > Chat Backup. Xaiv qhov xav kom khaws 

koj cov kev sib tham cia heev li cas (txhua hnub, asthiv, los hli) thiab txuas 

nws rau Google Drive (rau Android) los iCloud (rau iPhone). Nco ntsoov 
xyuas kom koj nkag tau rau WiFi thiaj tsis siv chaw cia ntawv ntau. 

● Tswj Kom Koj Cov Kev Sib Tham Khaws Cia Nyabxeeb: 

○ Koj cov kev sib tham khaws cia tsis muaj twg pom, tabsis xyuas kom koj lub 

Google los iCloud account muaj tus password muab tau nyuab thiaj tiv thaiv 
tau nws. 

7. Muab Kev Pab Thaum Koj Xav Tau 

UW-Madison tsis muaj kev pab WhatsApp, yog koj muaj teeb meem nrog WhatsApp los 

xav tau kev qhia ntxiv, muab kev pab ntawm: 

● Xyuas ntawm qhov Help Center: 

○ Qhib WhatsApp, mus rau ntawm Settings > Help, thiab nrhiav cov lus teb 

cov lus nug txog tas li. 
● Cuag Kev Pab: 

○ Yog koj nrhiav tsis pom qhov lus teb koj xav tau, koj kuj xa tau ntawv rau 

WhatsApp pab neeg muab kev txhawb nyob hauv qhov app. Mus rau 
ntawm Settings > Help > Contact Us. 

Ua raws li cov tswv yim no, koj yuav siv tau WhatsApp nyabxeeb lug, tiv thaiv tau koj tej 

ntaub ntawv, thiab siv nws raws qhov pab tau koj thiab hwm lwm tus. 


